
Lětsa mějachu burja wosebje bohate synowe žně kaž tule w Šunowje, 
tak zo su přatry w bróžnjach derje pjelnjene. Dźensa wšak je z 

wašnjom po skopjenju wulke walčki dźěłać a syno nic jako nakopjene 
fóry ze zapřahom domoj wozyć.  

 



 

 

 

 

 

 

 

 

 

 

 

 

IMPRESUM – Gmejnska nowina gmejny Ralbicy-Róžant 
zamołwity: wjesnjanosta Hubertus Ryćer 
Gmejnski zarjad 
Při Marijinej studničce 8 
01920 Róžant 
Tel.: 035796/96832 
Faks: 035796/96833 
Mejlka: gemeinde@ralbitz-rosenthal.de 
Internet: www.ralbitz-rosenthal.de 
Towarstwa su za wobsah swojich stronow same zamołwite. 

Wobzamknjenja gmejnskeje rady Ralbicy-Róžant 
 

Na posedźenju gmejnskeje rady dnja 17.06.2021 su so sćěhowace wobzamknjenja 
schwalili:  
 

Wobzamknjenje čo. 21-06/2021 

Wobzamknjenje nastupajo předań komunalneju ležownosćow čo. 33 a 339/2 w Konjecach 
 
Wobzamknjenje čo. 22-06/2021 

Wobzamknjenje k postajenju zastupnika wjesnjanosty 
 
Wobzamknjenje čo. 23-06/2021 

Wobzamknjenje wo přepodaću k nastajenju wustawkow nastupajo kóšty za wohnjowu 
woboru 
 
Wobzamknjenje čo. 24-06/2021 

Wobzamknjenje k wužiwanju pawšale k zesylnjenju nakrajneho ruma 2021 
 

Dohlad do protokola resp. wobzamknjenjow zjawneho posedźenja w cyłym wobjimje je w 
času rěčnych hodźin gmejnskeho zarjada móžny. 
 
Hubertus Ryćer, wjesnjanosta 

 

 
 

 

 

 
 

 
 

 
 

Redakciski kónc za wudaće žnjenca 2021: 
16.07.2021 

Prošu zapodajće wšitke přinoški za nowinu 
z mejlku na: 

gmejnska.nowina@gmx.de 
Online-wudaće gmejnskeje nowiny 

pod: www.ralbitz-rosenthal.de 

 

 

 

Rěčne hodźiny gmejnskeho zarjada w Róžeńće: 
wutoru a štwórtk: 14.00–18.00 hodź. 
 
 
Rěčne hodźiny wjesnjanosty: 
štwórtk: 15.00–18.00 hodź. po dorěčenju 
 
 
 
 

 

 
Serbske wudaće gmejnskeje nowiny so wot Sakskeho statneho 
ministerstwa nutřkowneho spěchuje. Naprawy so z dawkowych 
srědkow na zakładźe hospodarskeho plana, wobzamknjeneho wot 
zapósłancow Sakskeho krajneho sejma, sobu financuja. 

 

 
Nuzowe čisła 
 

 

milina ENSO Netz GmbH  
0351/50178881 

woda Ewag Kamenz 
03578/377377 

płun EVSE Wittichenau 
035725/7410 

wopłóčki AZV Am Klosterwasser 
035796/96026 

policija 110 
nuzowy lěkar /  
wohnjowa wobora 
wohnjowa wobora 
Ralbicy 

 
112 
035796/850086 
 

 

Přichodne posedźenje gmejnskeje rady gmejny Ralbicy-Róžant wotměje so štwórtk, 
dnja 22.07.2021 we 18.30 hodź. w sportowej domje při sportnišću w Ralbicach. Dnjowy 

porjad so přez městne wuwěški wozjewi. 

mailto:gemeinde@ralbitz-rosenthal.de
http://www.ralbitz-rosenthal.de/
mailto:gmejnska.nowina@gmx.de
http://www.ralbitz-rosenthal.de/


Gratulujemy wšitkim rentnarkam a 
rentnarjam k narodninam a přejemy 
krutu strowotu a Bože žohnowanje. 

 

 

 

  3. julija  Konrad Bejmak   Róžant  85. narodniny 

13. julija  Hana Domašcyna   Róžant  85. narodniny 

23. julija  Rejza Wićazowa   Łazk   70. narodniny 

24. julija  Bernhard Brězan   Ralbicy  70. narodniny 

 

Tež wšitkim njemjenowanym narodninarjam přejemy 
wjele zboža, strowotu a wosobinske derjeměće. 

 

 

Wozjewjenje personalnych a wěcnych kóštow w dnjowych přebywanišćach po 
SächsKitaG § 14 wotr. 2 za 2020 

 
Po sakskim zakoniku za dnjowe přebywanišća (SächsKitaG) § 14 wotr. 2 ma kóžda 
gmejna lětnje k 30. juniju naslědneho lěta přerězne personalne a wěcne kóšty, kotrež su 
za porjadne wobhospodarjenje dnjoweho přebywanišća trěbne, wob městno a po wašnju 
zarjadnišća z wobkedźbowanjom časa dohladowanja, jeho zestawje a kryća wudawkow 
zwěsćić a wozjewić. Wozjewjenja so na informaciskich taflach gmejny Ralbicy-Róžant wot 
30.06. do 09.07.2021 zjawnje wupowěsnu. 

 

 

Zjawne wozjewjenje wustawkow hospodarskeho plana 2021 
 

Gmejna Ralbicy-Róžant je dnja 22.04.2021 na zakładźe § 74 Sakskeho gmejnskeho 
porjada hospodarski plan za lěto 2021 wobzamknyła. 
  
Zjawne wozjewjenje wustawkow hospodarskeho plana 2021 gmejny Ralbicy-Róžant 
wuwisa w času wot 30.06.2021 do 08.07.2021 na wšitkich informaciskich taflach gmejny. 
  
Wotpowědujo § 76 wotr. 3 Sakskeho gmejnskeho porjada je hospodarski plan za lěto 
2021 zjawnje wupołoženy w zarjadniskim twarjenju w Pančicach-Kukowje, Póstowa 
dróha 8, w času wot 09.07.2021 do 19.07.2021 we wobłuku wšědnych rěčnych hodźin.  
  
Hubertus Ryćer, wjesnjanosta 

 
 

Wozjewjenje wupisanja – wotewrjene postupowanje (po cyłej EU) 
 

Dnja 18.06.2021 bu sćěhowace wupisanje na Vergabe24 a w „Sächsisches 
Ausschreibungsblatt“ wozjewjene: 
„Wobstaranje komunalneho traktora z přidatnymi nastrojemi za gmejnu Ralbicy-Róžant“ 

doba spočatk: 09.08.2021, kónc: 15.04.2022 

wotedaće poskitka do: 08.07.2021, 10:00 hodź. 
submisija dnja 08.07.2021 w 10:30 hodź. 
městnosć: Gmejna Ralbicy-Róžant, Při Marijinej studničce 8, 01920 Ralbicy-Róžant 
(sydarnja) 

  
Hubertus Ryćer, wjesnjanosta 



Information zu gefassten Beschlüssen in den Monaten Mai und Juni 
 

In der Sitzung des Gemeinderates der Gemeinde Ralbitz-Rosenthal am 20.05.2021 
wurden inhaltlich folgende Beschlüsse gefasst: 
 

- Unter Beschlussnummer 15-05/2021 wurde die Instandsetzung eines Teiles der 
Truppener Straße in Ralbitz und eines Teiles der Fabrikstraße in Schönau 
beschlossen. 
 

Hierbei handelt es sich um die Instandsetzung des letzten Abschnittes der Truppener 
Straße im Bereich vom Sportplatz bis zur Schule in Ralbitz. Die Fabrikstraße in Schönau 
soll von der Kreuzung Dr.-Georg-Möller-Str. bis zur Brücke an der Gaststätte Wowtscherk 
instand gesetzt werden. Hierbei handelt es sich um eine Auftragssumme von 57.141,17 € 
(brutto). 
Die Ausführung beider Maßnahmen ist in den Sommerferien im Juli und August dieses 
Jahres geplant. Die Anlieger werden vor Beginn der Maßnahmen entsprechend informiert. 
 

- Unter Beschlussnummer 16-05/2021 wurde die Anschaffung von 18 digitalen 
Schultafeln für die Grund- und Oberschule beschlossen. Hierbei handelt es sich um 
einen Investitionsaufwand von 83.992,58 € (brutto). 

- Unter Beschlussnummer 17-05/2021 wurde die Ausstattung eines neuen 
Computerkabinetts mit Computern für die Grundschule in Ralbitz in einem 
Wertumfang von 22.339,63 € (brutto) beschlossen. 

- Unter Beschlussnummer 18-05/2021 wurde die Ausstattung eines neuen 
Computerkabinetts mit Computern für die Oberschule in Ralbitz in einem 
Wertumfang von 29.301,49 € (brutto) beschlossen. 
 

Die Anschaffung der digitalen Schultafeln, Computer, Server u. a. Digitaltechnik in der 
Sorbischen Grund- und Oberschule Ralbitz wird zu 100% aus der Richtlinie des 
Sächsischen Staatsministeriums für Kultus zur Gewährung von Zuwendungen zur 
Herstellung und Verbesserung der digitalen Infrastruktur in Schulen (RL Digitale Schulen) 
vom 21.05.2019 gefördert. 
Insgesamt stehen der Gemeinde für beide Schulen bis zum Jahr 2024 - 166.828,66 € zur 
Verfügung.  
 

- Beschluss Nr. 19-05/2021 – Bevollmächtigung des Bürgermeisters, für das 
Flurstück 341/3 der Gemarkung Cunnewitz eine Vereinbarung mit dem 
Grundstückseigentümer des Flurstückes-Nr. 341/26 vorzubereiten. Die 
Ausarbeitung der entsprechenden Vereinbarung soll durch den 
Verwaltungsverband „Am Klosterwasser“ erfolgen. Der Vertragsentwurf wird dem 
Gemeinderat zur Beschlussfassung vorgelegt. 

- Mit Beschluss Nr. 20-05/2021 stimmte der Gemeinderat der Gemeinde Ralbitz-
Rosenthal  der Niederlegung des Mandats von Herrn Michael Scholze zum 
17.06.2021 zu.  

 

In der Sitzung des Gemeinderates der Gemeinde Ralbitz-Rosenthal am 17.06.2021 
wurden inhaltlich folgende Beschlüsse gefasst: 
 

- Unter Nr. 21-06/2021 wurde der Verkauf der kommunalen Flurstücke Nr. 33 und 
339/2 der Gemarkung Cunnewitz beschlossen. Alle mit dem Verkauf anfallenden 
Kosten werden vom Käufer übernommen.  

- Verpflichtung von Herrn Christian Gruhn aus Cunnewitz als nachrückendes Mitglied 
des Gemeinderates für den ausscheidenden Herrn Scholze 

- Unter Beschluss Nr. 22-06/2021 wurde vom Gemeinderat der Gemeinde Ralbitz-
Rosenthal auf der Grundlage des § 8 der Hauptsatzung der Gemeinde Ralbitz-



Rosenthal der erste der zwei stellvertretenden Bürgermeister mit Wirkung zum 
18.06.2021 bestellt: 
1. stellvertretender Bürgermeister ist ab dem 18.06.2021 Herr René Jatzwauk aus 
Ralbitz 

- Unter Beschluss Nr. 23-06/2021 beschloss der Gemeinderat der Gemeinde Ralbitz-
Rosenthal den Auftrag für die Erstellung einer Kostenkalkulation als Basis für eine 
neue Feuerwehrkostensatzung an das Unternehmen Lv-Ausschreibung, Heinrich-
Heine-Straße 10F,01723 Wilsdruff mit dem wirtschaftlichsten Angebot von 
3.150,00 € (netto) zu vergeben. Der Verwaltungsverband wird angewiesen, eine 
Feuerwehrkostensatzung im Zuge des Geschäfts der laufenden Verwaltung zu 
erstellen.  

- Unter Beschluss Nr. 24-06/2021beschloss der Gemeinderat der Gemeinde Ralbitz-
Rosenthal, die Zuweisung in Höhe von 70.000,00 € für die Stärkung des 
Ergebnishaushaltes / Haushaltsausgleich 2021 zu verwenden. Über die konkrete 
Verwendung des Betrages entscheidet der Gemeinderat in einer gesonderten 
Sitzung. 

Hubertus Rietscher, Bürgermeister 
 

 

Zakónčenje čestnohamtskeho skutkowanja po 31 lětach 
 

Na posedźenju gmejnskeje rady gmejny Ralbicy-Róžant 
dnja 17.06.2021 bu po 31 lětach knjez Michał Šołta z 
Róžanta ze srjedźizny gmejnskich radźićelow 
rozžohnowany. Knjez Šołta bě wot lěta 1990 čłon 
gmejnskeje rady (tehdy hišće Róžeńčanskeje gmejny). 
W lěće 1994 zjednoćištej so gmejnje Ralbicy a Róžant k 
dźensnišej gmejnje Ralbicy-Róžant. Wot 2017 bě knjez 
Šołta prěni zastupnik wjesnjanosty. Jako gmejnski 
radźićel je cyły čas swoje pokiwy, swoju podpěru a 
swoje ideje přinošował. Na tutym puću dźakuju so jemu 
cyle wutrobnje w mjenje wšěch gmejnskich radźićelow, 
wobydlerjow našeje gmejny, ale tež wosobinsce pola 
knjeza Michała Šołty za zdokonjane dźěło. Přeju jemu 
w kruhu swojeje swójby wšo najlěpše, ćichu chwilu a 
wosebje krutu strowotu!  
 

 
Hubertus Ryćer, wjesnjanosta 
 
 

       Foto: Jan Hrjehor 
 

 
 

Zakónčenje dźěła jako gmejnski radźićel a zastupowacy wjesnjanosta 
 
Po 31 lětach w gmejnskej radźe gmejny Ralbicy-Róžant sym 17.06.2021 po dlěšim 
připowědźenju moje sobudźěło w njej zakónčił. W tutym času sym w mnohich wuběrkach 
kaž tež wot jeho załoženja sem w zarjadniskim zwjazku „Při Klóšterskej wodźe“ sobu 
dźěłał. Ćežišćo mojeho skutkowanja widźach mjez druhim w swojim angažemenće za 
dźěćace přebywanišća a za našu serbsku šulu. Sym so po swojich móžnosćach prócował, 
wšitke problemy w gmejnje zhromadnje z gmejnskej radu na dobro gmejny rozrisać. 
 
Za podpěru mojich wolerjow w zašłych lětach so jara wutrobnje dźakuju! 
 
Michał Šołta 



Hońtwjerske drustwo Ralbicy 

Přeprošenje 

 

Wšěm wobsedźerjam ležownosćow (polow a lěsow) wokoło Ralbic (Gemarkung Ralbitz) 
 

Hońtwjerske drustwo Ralbicy přeprošuje na zhromadźiznu pjatk, 

dnja 16.07.2021 w 19.30 hodź. při sportowym domje w Ralbicach. 
 

Dnjowy porjad 

1. rozprawa předsydstwa (Rechenschaftsbericht) 
2. rozprawa financow – pruwowar kasow (Finanzbericht) 

3. rozprawa wotnajenskeho zjednoćenstwa 
(Pächtergemeinschaft) 

4. wobzamknjenje wotnajimanja hońtwow (Jagdpacht) 
5. wobzamknjenje wuwjazanje předsydstwa (Entlastung 
Vorstand) 

6. wobzamknjenje hospodarskeho plana 2021/2022 

7. přednošk rewěroweho hajnika knjeza Sachona k temje „Lěs“ 
8. wšelčizny 

 

Předsydstwo hońtwjerskeho drustwa Ralbicy 

 

Hońtwjerske drustwo Ralbicy 
 

Po wobzamknjenju hońtwjerskeho drustwa wupłaći so wotnajenski pjenjez za 2019/2020 

wšěm wobsedźerjam polow, łukow a lěsow wokoło Ralbic (Gemarkung Ralbitz) pjatk, 

16.07.2021 wot 18.00 hodź. při sportowym domje w Ralbicach. 
 

Předsydstwo hońtwjerskeho drustwa 
 

 
 
 
 

 

 

 

 

 

 

 

 

 
• Fahrräder        • Rasenmäher 

          Verkauf, Reparatur, Ersatzteile     • Kinderfahrräder 

• E-Bikes        • Hol- &Bringeservice 

0172/18 45 920 0       Mo., Di., Do., Fr.: 16.00–18.00 
      Mo., Sa.:  10.00–12.00 

Termine außerhalb der Öffnungszeiten nach telefonischer Absprache möglich! 

Zweirad Kutschke, 02699 Neschwitz, OT Zescha, Neue Mühle 2, 0172-18 45 920 oder 03 59 33-30 525 
 



        

pěstowarnja „dr. Jurij Młynk“ w Ralbicach 

 

Podamy so na puć: Naslědna pěstowarnja 

„Dr. Jurij Młynk“ Ralbicy 
 

Naš planet nas kóždy dźeń znowa njese a dari nam rum za žiwjenje. Kóždy měł 
tomu přinošować, zo so naš žiwjenski rum wobchowa. Pěstowarnja „Dr. Jurij 
Młynk“ Ralbicy, w nošerstwje Serbskeho šulskeho towarstwa z. t., je sej 

předewzała, wšědny dźeń bóle naslědnje wuhotować. Zhromadnje ze dźěćimi 
zaběramy so z energiju, přirodu, multikulturelnosću, resursami a wobswětom, 
realizujemy poskitki a projekty a etablěrujemy kooperacije a struktury.  
Mamy zbožo, zo je naša pěstowarnja wot lěsow a łukow wobdata. Tutu wokolinu 

chcemy hišće bóle jako městno za wuknjenje wužić. Lěsne a přirodne dny so hižo 
prawidłownje wotměwaja, naša ležownosć skića wjele městna k wotkrywanju. 

Nastała je łuka z kwětkami, hdźež móžemy insekty a zwěrjata wobkedźbować. 
Nimo toho smy powyšenu hrjadku znowa wosadźeli. Samo plahowanej zelenina a 

sad tak hišće wjele lěpje słodźitej. Nimo toho je proces wot sadźenja hač k žnjam 

wažny wuknjenski faktor za naše dźěći.  

Nutřka so tohorunja tójšto přihotuje: Chcemy preč wot njetrjebawšeje plasty!  
Zhromadnje ze dźěćimi chcemy přirodne materialije a materialije wšědneho dnja, 
kaž joghurtowe nopaški, k paslenju, konstruowanju a hrajkanju wužiwać. Nimo toho 

skićimy našim dźěćom, započinajo z najmjeńšimi, móžnosć nawuknyć, kak so 
wotpadki dźěla. Z małymi kročelemi přinošujemy zhromadnje ze dźěćimi 
žiwjenjahódnemu swětej. A to najlěpše při tym: To wobradźa wjele wjesela! 
 

Lilliana Rachelina, kubłarka 



 
 
 
 
 
 
 
 
 

   Serbska zakładna šula Ralbicy 
                 Pražnik 2021 / čisło 79    

Sorbische Grundschule Ralbitz                                
 

Praktiske wukubłanje w kolesowanju bě tola hišće móžne 
Spočatk junija podachu so šulerjo 4. lětnika na praktiske wukubłanje w prawym 
zadźerženju z kolesom na dróze 

do Kamjenca. 

Teoretisku wědu přiswojichu 
sej dźěći hižo we wěcnej 
wučbje.  

We wobchadnej zahrodźe 
sćěhowachu nětko praktiske 

zwučowanja, kotrež 
wotzamknychu z małym 
pruwowanjom. 

 

 

 

 

 

 

 

 

 

 

 
Šulerjam k pomocy běchu přistajeni policije knjeni Wenclowa, knjez Mittag a 

knjeni Šnajderowa. Nětko su wšitcy kmani, so z kolesom we wobchadźe wěsće 
pohibować. 

 

  Namołwa na staršich, młodostnych a dźěći 
  Skedźbnjamy znowa na to, zo njeje šulska ležownosć na popołdnjach a na  

  Kóncach tydźenja zjawne hrajkanišćo.     
  Prosymy wo Waše zrozumjenje! 
 
 
 
 



   Wubědźowanje we wušiknosći na kolesu 

Šulerjo 2. do 4. lětnika  

wubědźowachu so njedawno  
na šulskim dworje we wušiknosći na 

kolesach. W kóždym lětniku so najlěpše  
holcy a najlěpši hólcy mytowachu.  
 
 

 

                                                                 

 

 

 

 

 

 

  

 

 

  

 

 

 
 

 Šulska zahrodka w nowej pyše 
Naša šulska zahrodka je mjeztym do „lět“ přišła. Womłodźenje bě nuznje trěbne. Tak 

nastajichu so wysoke rjadki a kwětki so wosadźachu. W škleńčanej budce wšelakore 
rostliny rostu. Překasancy su pola nas wězo tež witane. Za nich připrawi so rjany 
wulki „hotel“. Za ptački přičini naš domownik kukawy na štomach. Dale planujemy, 

zelowu spiralu připołožić a zela ze serbskimi a němskimi pomjenowanjemi 

woznamjenić. W fundusu našeho domownika drěmachu lěta dołho taflički ze 
serbskimi, němskimi a botaniskimi pomjenowanjemi. Tež tute na štomy wotpowědnje 
powěsnjemy. Tak móže so nam wšěm zaso „šula w zelenym“ w našej šulskej zahrodce 
spodobać. 

 

Terminy 

28.06. - 05.07.2021           steji kontejner za staru papjeru na parkowanišću    

21.07.2021    zabawne dopołdnjo za wšěch šulerjow našeje šule 

23.07.2021    posledni šulski dźeń – wudawanje wuswědčenjow 



 

 

 

 

 

 

SerbskawyšašulaRalbicy 

                          UNESCO projektna šula 

                                 Šula z ideju 2007 

                           www.serbska-sula-ralbicy.de 

Interview z knjeni Zahrodnikec 

Kak lubi so Wam na našej wyšej šuli? 
Sym dźakowna, zo směm moje dobrowólne socialne lěto (FSJ) na mojej něhdyšej 
šuli činić a wjeselu so přez dobre dźěło z kolegijom. 
Hdy byšće móhła jednu sławnu wosobinu zetkać (wšojedne, hač mortwa abo 
žiwa): Štó by to był*a a čehodla? 
Kevina Harta bych rady zetkała, dokelž je – po mojim měnjenju – jedyn z 

najlěpšich komikarjow cyłeho swěta. 
Kotre powołanje staj sej Wašej staršej za Was předstajiłoj? 
Mojej staršej staj mi prajiłoj, zo mam něšto činić, štož wobradźa mi wjeselo a 

skići dobru finančnu bazu. 

Štó je Waš*a najlubši/a rjek*owka a čehodla? 
Jako běch před někak wosom lětami Marvel-film ,Avengers´ prěni raz hladała, 

zwosta mi bywša KGB-agentka Natalia Alianovna-Romanova (Natasha Romanoff) 

alias Black Widow w pomjatku. W swěće, hdźež nadpřirodne mocy eksistuja, 

napadnje wona z jeje bojowniskim stilom a pokaza, zo njetrjebaš nadpřirodne 

mocy měć, zo by něšto zdokonjał. 
Hdy byšće sebi móhła wupytać, w kotrym kraju sće žiwa, kotry by to był? 
Hdyž pjenjezy a rěč žanu rólu hrali njebychu, bych za wěsty čas rady w 

Grjekskej bydliła. Sprawnje prajene je pak ćežko na tute prašenje wotmołwić, 
dokelž hišće wjele wot swěta widźała njejsym a sebi předstajić njemóžu, zo dołho 
na jednym městnje wostać móžu, bjez toho zo so mi wostudźi. 
Hdy byšće móhła jedne zežiwidło być, kotre by to było? 
Bych rady melona abo awokado była. 

      

tekst: Louisa Domanic a Hana Eiseltec, 5. lětnik 

 

 

Pražnik  2021 

26. lětnik, 261. wudaće 

 

 

 

 



 

Mejemjetanje w Šunowje je so najebać korony po zwučenym wašnju 
přewjedło. Wulki dźěl 9. lětnika našeje šule běše pódla, kaž na wobrazu widźiće. 
Česć mejskeho krala wudoby sej Adrian Woko (srjedźa). Jako mejsku kralownu 
wuzwoli sej Filomenu Kurjatec. 

 
foto: Adrian Woko 

 

 

Moje FSJ – abo, čehodla wučerstwo njestuduju 
So z wučerku stać bě 
dołho jedyn z mojich 

powołanskich přećow, 
tohodla rozsudźich so, 
po hospodarskej matu-

rje dobrowólne socialne 

lěto činić. Zo bych mału 
lěpšinu a wjeselo w šuli 
měła, dźěch na wyšu šulu 
w Ralbicach, kotruž 
běch 2017 wopušćiła.  

Na započatku šulskeho lěta 2020/21 sym so wučerstwje z typiskimi klišejemi 

přibližiła a pytnych spěšnje, zo je tute powołanje bóle napinace hač sebi tón abo 
tamny mysli. „Wučer być je tola rjenje. Dźěłaš hač do připołdnja a potom maš 
swjatok“, bu mi prajene. Tehdy myslach: ,Cool. Maš wjele swobodneho časa.´ 

Dźensa wěm, zo so dźěło wučerja njeskónči, hdyž wón domoj přińdźe – ale so 

hakle započina; dźěła a kontrole dyrbja so skorigować a potom přihotuja so 
materialije za přichodny dźeń, prjedy hač móžeš wotpočnyć – móže to husto 



hakle wokoło 22 hodź. (abo pozdźišo) być; je to wotwisne wot ličby šulerjow w 
rjadownjach kaž tež wot kombinacije předmjetow wučerja a, z tym zwisujo, z 

temu hodźiny – někotre temy su wobšěrniše hač druhe. 

Štož mnozy – nimo časoweho faktora po dźěle – njewidźa, je, zo jako wučer čuwy 
z wocla trjebaš a zo je psychiske poćeženje wulki problem. Štóž so w cyłku za 
socialne powołanje rozsudźi, dyrbi z tym ličić, zo te abo tamne čuwy zhubi. 

         

tekst: Fabienne Zahrodnikec 

 

 

Pražnik 

Hana Eiseltec a Louisa Domanic, 5. lětnik 

 

Štomy su nětk přeco rjeńše, 
nocy budu přeco krótše. 

Jěchać, płuwać a tež hrać, 
móžemy w stanje spać. 
Pčołki nětko noša měd, 
ja ći praju, pražnik je nět´. 

 

 

 

 

 

 

28.06. do 15.07.21  ertne pruwowanja (10. lětnik) 

12.07. do 22.07.21  praktikum 8. a 9. lětnik (dobrowólnje) 

19.07. 2021  ADAC-zarjadowanje za 5. a 6. lětnik 

23.07.2021 posledni šulski dźeń 

 

 

 

 

____________________ 
[1] https://pixabay.com/de/photos/sch%c3%bcler-eingabe-tastatur-text-frau-849822/ 

[2] https://pixabay.com/de/photos/m%c3%a4dchen-schwimmen-plantschen-1284419/ 

